
Ac.nr.780/2023

GJYKATA E APELIT E KOSOVES NE PRISHTINE, Departamenti i Pérgjithshém, né kolegjin
e pérberé nga gjyqtarét Qerim Ademaj, kryetar i kolegjit, Liridon Maloku dhe Rafet Haxhaj,
anétaré té kolegjit, né céshtjen juridike kontestimore té paditéses S.M, nga fshati J.......... :
KomunaeK......., té cilén e pérfagéson sipas autorizimit avokat T.R, kundér té paditurés Komuna
e Klinés — Drejtoria Komunale e Arsimit, pér kompensimin e shpenzimeve té ushgimit gjaté
punés dhe kompensimin e shpenzimeve té udhétimit, duke vendosur sipas ankesés sé té paditurés
e paragitur kundér aktgjykimit té Gjykatés Themelore né Pejé — Dega né Kliné, Departamenti i
Pérgjithshém, C.nr.545/21, té datés 07.12.2022, né seancén e kolegjit, t&¢ mbajtur me daté
07.10.2024, mori kété:

AKTGIJYKIM

REFUZOHET si e pathemelté ankesa e té paditurés Komuna e Klinés- Drejtoria Komunale e
Arsimit DKA, ndérsa aktgjykimi i Gjykatés Themelore né Pejé — Dega né Kling, Departamenti
i Pérgjithshém C.nr.545/21, i datés 07.12.2022, VERTETOHET.

Arsyetim

Gjykata e shkallés sé paré me aktgjykimin e atakuar, C.nr.545/21, té datés 07.12.2022, ka
vendosur si né vijim: “APROVOHET e bazuar kérkesépadia e paditéses S.M, nga fshati J.........
KomunaeK........ DETYROHET e paditura Komuna e Klinés — Drejtoria e Arsimit, gé paditéses
t’ia paguajé né emér té kompensimit pér ushqim - shujtave gjaté ditéve té punés, shumén prej
350.00 euro, pér periudhén kohore nga data 14.09.2020 e deri me daté 02.07.2021, apo
gjithsejté pér 175 dité pune, si dhe né emér té kompensimit pér shpenzimet e udhétimit shumén
prej 998.20 euro, pér periudhén kohore nga data 18.04.2017 deri me datén 02.07.2021, apo
gjithsejté pér 713 dité pune, shuma e pérgjithshme né lartési prej 1348.20 euro, me kamaté
ligjore, né lartési prej 8 % né vit, duke filluar llogaritja e kamatés nga data 13.09.2021, dita e
paraqitjes sé padisé dhe kérkesépadisé, né kété gjykaté, e deri né pérmbushjen definitive, si dhe

shpenzimet e késaj procedure, né shumé prej 124.00 euro (njégind e njézet e katér), té gjitha
kéto né afat prej 7 ditésh nga marrja-pranimi i kétij aktgjykimi, nén kércenim té pérmbarimit.”.

Kundér kétij aktgjykimi e paditura, pérmes té autorizuarit té saj, brenda afatit ligjor ka paraqitur
ankesé, duke e atakuar aktgjykimin e goditur pér shkak té shkeljes sé dispozitave té procedurés
kontestimore, konstatimit té gabuar apo jo té ploté té gjendjes faktike dhe zbatimit té gabuar té
sé drejtés materiale, me propozim gé Gjykata e Apelit ta aprovojé ankesén dhe ta prishé
aktgjykimin e ankimuar dhe té hedhé poshté padiné e paditésit ose té njéjtin ta ndryshoj ashtu gé
Iénda ti kthehet gjykatés sé shkallés sé paré né rigjykim dhe vendosje.

Pérgjigje né ankesén nuk ka parashtruar pala paditése.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té nenit 194, 195 dhe 200 té Ligjit pér Procedurén
Kontestimore (LPK), ka gjetur se:

-Ankesa e té paditurés éshté e pathemelté.

Nga shkresat e 1éndés rrjedh se paditésja pérmes pérfagésuesit té autorizuarit té saj, né kété
gjykaté me daté 13.09.2021, ka paragitur padi pér kompensimin e ushgimit gjaté punés dhe
kompensimin e shpenzimeve té udhétimit kundér té paditurés Komuna e Klinés-Drejtoria e
Arsimit. Né padi i autorizuari i paditéses ka theksuar se paditésja &shté e punésuar sipas kontratés
sé punés me Nr.proto.04-112-4976 e datés 12.12.2016, te e paditura, né SH.M.U “I.......... ” né
K..... dhe nga data 14.09.2020 e deri me daté 02.07.2021, ka realizuar gjithsejté 175 dité té
pranisé né puné pér té cilat kérkon kompensimin e ushgimit ndérsa nga hyrja né fugi e kontratés
sektoriale me daté 18.04.2017 e gjeré me datén 02.07.2021, ka realizuar gjithsejté 713 dité ku

pér ¢do dité pune, e njéjta udhéton pérmes transportit urban nga fshati J......... pér né qytetin e
Koo , pér té cilat dité kérkon kompensim pasi gé asnjéheré nuk éshté kompensuar nga e
paditura.

Gjykata e shkallés sé paré duke vepruar sipas padisé sé paditéses, pas vlerésimit té té gjitha
shkresave tjera té I&ndés né kuptim té nenit 152 té LPK-sé&, pa shqyrtim kryesoré té ¢éshtjes ka
nxjerré aktgjykimin e atakuar C.nr.545/21, té datés 07.12.2022, me té cilin e ka aprovuar
kérkesépadiné e paditésit, duke vendosur mé decidivisht si né dispozitiv té aktgjykimit té atakuar.

Né arsyetim té aktgjykimit té atakuar, gjykata e shkallés sé paré, ka theksuar se mes paléve nuk
ishte kontestues fakti se paditésja éshté né marrédhénie pune tek e paditura. Gjykata e shkallés
Sé paré pérmes veértetimit té Iéshuar nga e paditura mbi ditét e prezencés né puné té paditéses
lidhur me shpenzimet e ushqgimit dhe té udhétimit vértetoi faktin se sipas vértetimit me
Nr.prot.1175, i datés 19.07.2021, paditésja nga data 14.09.2020 e gjeré me datén 02.07.2021, ka
realizuar gjithsejté 175 dité pune pér té cilat kérkon kompensimin e ushgimit ndérsa nga data
18.04.2017, dita kur kontrata kolektive ka hyré né fugi e deri me daté 02.07.2021, ka realizuar
gjithsejté 713 dité pune pér té cilat kérkon kompensim pér udhétim, ndérsa me vértetimin e
léshuar nga Agjensia e Udhétimit “Xh........... ”, me daté 01.07.2021, vértetohet se paditésja pér
cdo dité té punés udhéton nga fshati J........... pér né gqytetine K........... Té cilat vértetime gjykata
I pranoi si prové materiale, né kuptim té Nenit 329 par.1 té LPK-s&, ngase vértetimi pér ditét e
prezencés né puné té paditéses éshté dokument i léshuar nga vet e paditura, respektivisht

institucionet shkollore gé veprojné né kuadér té paditurés, brenda fushéveprimit té saj. Andaj,
vértetimet si prové me té cilin vértetohen faktet lidhur me ditét e prezencés né puné dhe lidhur
me udhétimin e paditéses, gjykata u’a fali besimin e ploté.

Gjykata e shkallés sé paré ka vendosur si né dispozitiv té aktgjykimit té ankimuar dhe até né
kuptim té nenit 8 lidhur me nenin 152 té LPK-sé pa caktuar seancé gjyqésore, pasi qé vlerésoi
se né rastin konkret, kérkesépadia e paditésit éshté gartazi e themelté pasi qé bazohet né
dispozitat e Kontratés Kolektive t& Arsimit, ndérsa shuma e kompensimit vértetohen nga provat
gé gjenden né shkresat e 1éndés. Gjykata e shkallés sé paré vendimin e saj e ka bazuar né nenin
398 té LPK-sé. Pér shpenzimet e procedurés, ka vendosur n€ bazé t& nenit 449, 452 dhe 453.1 t&
LPK-sé.

Gjykata e Apelit e aprovon vlerésimin juridik té gjykatés sé shkallés sé paré si té rregullt dhe té
ligjshém sa i pérket vendosjes si né dispozitiv té aktgjykimit té atakuar, pér arsye se i njéjti nuk
éshté i pérfshiré né shkelje thelbésore té dispozitave té procedurés kontestimore dhe as né
shkeljet nga neni 182 par.2, pika b), g), j), k) dhe m) té LPK-sé dhe rrjedhimisht nuk ka aplikim
té gabuar té sé drejtés materiale, pér té cilat Gjykata e Apelit kujdeset sipas detyrés zyrtare né
kuptim té nenit 194 té LPK-sé.

Nuk géndrojné pretendimet ankimore té paditurés se aktgjykimi i atakuar éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika e), se
éshté vendosur pér kérkesén sipas padisé té ngritur pas afatit t& pércaktuar me ligj dhe pika n),
se nuk ka dhéné arsye bindése pér faktet vendimtare, nuk ka paraqgitur garté se cilat arsye i trajton
si té vérteta apo té pavérteta. Sipas vlerésimit té Gjykatés sé Apelit, kéto pretendime té
autorizuarit té paditurés jané té pabazuara pér arsye se né bazé té nenit 87 té Ligjit t& Punés ku
pércaktohet se “Té gjitha kérkesat nga marrédhénia e punés né para, parashkruhen brenda afatit
prej tri (3) vitesh, nga dita e paragitjes sé kérkesés” né rastin konkret paditésja padiné e ka
paragitur me datén 21.09.2021 dhe nuk kemi jashtafatshméri té kérkesés, ndérsa dispozitivi i
aktgjykimit té atakuar éshté mjaft i garté, e né pérputhje té ploté me arsyet e aktgjykimit, duke
gené késhtu né harmoni logjike dhe juridike dispozitivi me arsyetimin duke dhéné arsye té
mjaftueshme dhe bindése lidhur me faktet thelbésore, provat e administruara dhe zbatimin e té
drejtés materiale.

Nuk géndron pretendimi ankimor se aktgjykimi éshté nxjerr pa u plotésuar kushtet ligjore né
kuptim té nenit 398 té LPK-sé&, sepse né rastin konkret jané plotésuar kushtet e parapara ligjore
pér marrjen e té njéjtit sipas nenit 152 lidhur me nenin 398 té LPK-se.

Gjykata e Apelit vleréson se gjykata e shkallés sé paré drejté e ka vértetuar gjendjen faktike,
pérmes vértetimit té léshuar nga e paditura mbi ditét e prezencés né puné té paditéses lidhur me
shpenzimet e ushgimit dhe t& udhétimit vértetoi faktin se sipas vértetimit me Nr.prot.1175, i datés
19.07.2021, paditésja nga data 14.09.2020 e gjeré me datén 02.07.2021, ka realizuar gjithsejté
175 dité pune pér té cilat kérkon kompensimin e ushgimit ndérsa nga data 18.04.2017, dita kur
kontrata kolektive ka hyré né fuqi e deri me daté 02.07.2021, ka realizuar gjithsejté 713 dité pune
pér té cilat kérkon kompensim pér udhétim, ndérsa me vértetimin e léshuar nga Agjensia e

Udhétimit “Xh.......... ” me dat€ 01.07.2021, vértetohet se paditésja pér ¢do dité t€ punés udhéton

nga fshati J......... pér né gytetine K.........

Nuk géndrojné pretendimet ankimore té té paditurés se gjykata e shkallés sé paré gabimisht ka
aplikuar té drejtén materiale, pér arsye se: Me nenin 90 par. 1 té Ligjit té Punés 03/L-212 i datés
01.11.2010, pércaktohet se: “Marréveshja Kolektive mund té lidhet ndérmjet: a) organizatés sé
punédhénésve ose pérfagésuesit té tij, dhe b) organizatés sé té punésuarve ose kur nuk ekzistojné
organizata, marréveshjen mund ta lidhin edhe pérfagésuesit e té punésuarve”. Me paragrafin 2
té kétij neni, pércaktohet se: “Marréveshja Kolektive mund té lidhet né: a) nivel té vendit, b)
nivel té degés dhe c) nivel té ndérmarrjes”. Me paragrafin 3 té kétij neni, pércaktohet se: “
Marréveshja Kolektive duhet té jeté né formé té shkruar, né Gjuhén Zyrtare té Republikés sé
Kosovés”. Me paragrafin 3 t€ kétij neni pércaktohet se: “Marréveshja Kolektive duhet té jeté né
formé té shkruar, né gjuhén zyrtare té Republikés sé Kosovés”. Me paragrafin 4 pércaktohet se:
“Marréveshja Kolektive vlen pér ata punédhénés dhe punémarrés té cilét marrin pér sipér
detyrimet e pércaktuara me marréveshjen e tillé kolektive”. Me paragrafin 5 pércaktohet se:
“Marréveshja Kolektive vlen pér ata punédhénés dhe punémarrés t€ cilét marrin pér sipér
detyrimet e pércaktuara me marréveshjen e till¢ kolektive...”.

Gjykata e Apelit vleréson se kérkesépadia e paditésit lidhur me kompensimin e ushgimit dhe
kompensimin e udhétimit gjen mbéshtetje né nenin 35 par.5 té Kontratés Kolektive té Arsimit
ku theksohet se: “Punonjésve arsimor gé udhétojné né vendbanimet e komunés pérkatése ku
punojné u paguhen shpenzimet e rrugés 70% té biletave té trafikut urban”, dhe par.7 ku theksohet
se: “Té punésuarve, u sigurohet kompensim pér ushgim gjaté punés, pér ditét e pranisé né puné.
Vlera e kompensimit té shpenzimeve té ushgimit né puné, pér njé dité pune, &shté dy euro pér té
punésuarit gé kané marrédhénien e punés primare né institucionet e arsimore”. Duke pasur
parasysh se paditési i ka ditét e pranisé né puné pér si né dispozitivin e aktgjykimit té ankimuar,
ku shihet garté se paditésit i takon shpérblimi i vendosur dhe se gjykata e shkallés sé paré ka
vendosur drejté dhe né pérputhje me Kontratén Kolektive t€ Arsimit, lidhur me té drejtén e
paditésit pér kompensimin e ushgimit dhe kompensimin e udhétimit pér faktin se i padituri ka
vepruar né kundérshtim me nenin e sipércituar, duke mos ia kompensuar paditésit shpenzimet e
ushgimit dhe udhétimit gé iu takojné, sipas KKA-sé, e gé ky aktgjykim pa shqyrtim kryesor té
céshtjes éshté marré drejté nga gjykata e shkallés sé paré pasi gé jané plotésuar kushtet e parapara
ligjore pér marrjen e té njéjtit sipas nenit 398 té LPK-sé&, prandaj i njéjti vértetohet né térésiné e
tij.

Me nenin 46 paragraf 1 té Kontratés Kolektive té Arsimit né Kosové, pércaktohet se: “MASHT
dhe SBASHK, angazhohen bashkérisht pér ti informuar dhe ndihmuar komunat gé té béjné
planifikimin me kohé té buxhetit dhe kostos financiare pér zbatimin e dispozitave té nenit 35
paragrafét 5, 7 dhe 9.”

Nga interpretimi i kétyre dispozitave ligjore Gjykata e Apelit erdhi né pérfundim se gjykata e
shkallés sé paré drejté ka vértetuar se né kété rast ekziston detyrimi juridik - civil, ndaj paditéses
né emér té pagesés pér kompensimin e shpenzimeve té ushgimit (shujtés ditore) gjaté ditéve té
pranisé né puné dhe udhétimit, pér arsye se me nenin 245 paragraf 1 té LMD-sé, pércaktohet se:
“Kreditori né marrédhénien e detyrimit ka té drejté qé prej debitorit té kérkoj pérmbushjen e

detyrimit, ndérsa debitori ka pér detyré ta pérmbush até me ndérgjegje dhe né térési, né
pérputhje me pérmbajtjen e tij”.

Nuk géndrojné pretendimet ankimore té paditurés lidhur me até se e paditura nuk ka pér detyrim
té paguajé shpenzimet e ushqgimit, pasi qé e njéjta nuk éshté nénshkruese e kétyre kontratave me
¢‘rast t&€ paditurés i mungon legjitimiteti real pasiv, pér faktin se sipas vlerésimit té gjykatés
ankimore me dispozitén e nenit 2 paragrafi 1.1 té Kontratés Kolektive té Arsimit, e datés
18.04.2017 dhe 21.01.2021 pércaktohet se: “Dispozitat e késaj kontrate kolektive, jané té
zbatueshme pér té gjithé té punésuarit né té gjitha institucionet publike dhe private té arsimit
para universitar (parashkollor, fillor, t¢ mesém té ulét dhe té mesém té larté, shkolla speciale e
gendra té kompetencés) dhe institucionet e arsimit té larté né mbaré territorin e Republikés sé
Kosovés, té cilét jané anétaré té SBASHK-ut”, ndérsa me nén paragrafin 1.2 pércaktohet se:
“Dispozitat e késaj kontrate, jané té zbatueshme pér té gjithé punédhénésit né sektorin e Arsimit,
(Komunat-DKA, KD té Universiteteve e institucioneve té arsimit té larté, MASHT-in etj) né
sektorin publik dhe institucionet edukativo-arsimore private né mbareé territorin e Republikés sé
Kosovés”.

Nga interpretimi i kétyre dispozitave Gjykata e Apelit vleréson se né rastin konkret &shté obligim
i té gjitha institucionet edukativo-arsimore publike dhe private té zbatojné kété kontraté, pasi gé
e njéjta éshté nénshkruar nga Ministria e Arsimit Shkencés dhe Teknologjisé dhe SBASHK-ut,
prej sé cilés rrjedhin detyrime té cilat éshté e obliguar e paditura ti pérmbushé, gjegjésisht
pérgjegjésia pér kompensimin e shpenzimeve té ushqgimit bien té paditurén e cila éshté e detyruar
ta pérmbushé njé detyrim té tillé, andaj edhe njé pretendim i tillé del té jeté i pathemelté té cilin
gjykata ankimore vendosi ta refuzojé.

Gjykata e Apelit vleréson se gjykata e shkallés sé paré lidhur me kamatén e gjykuar drejté ka
vendosur duke u bazuar né nenin 382.2 té Ligjit mbi Marrédhéniet e Detyrimeve.

Vendimi mbi shpenzimet e procedurés éshté né pérputhje me veprimet e ndérmarra né kété
céshtje juridike kontestuese dhe né pajtim me dispozitat e nenit 452 té LPK-sg.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore
mirépo té njéjtat nuk ishin me ndikim pér njé vendim ndryshe pér ¢cka edhe vendosi si né
dispozitivit té kétij aktgjykimi.

Nga té larté cekurat e né mbéshtetje té dispozités sé nenit 194, 195 paragraf 1 pika d), lidhur me
nenin 200 té LPK-sé, &shté vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.780/2023, me daté 07.10.2024

Kryetar i kolegjit - Gjyqtari
Qerim Ademaj, d.v.

